
CARE International Balkan stekao je reputaciju svojim radom na 

razvoju mladih, rodnoj ravnopravnosti, prevenciji rodno zasnova-

nog nasilja, osnaživanju žena i mobilizaciji zajednice u okviru 

projekta Inicijativa mladića (YMI). Od 2006. do 2020. godine 

CARE je preduzeo hrabru inicijativu za angažovanje mladića (od 

15 do 19 godina starosti), a od 2013. godine i djevojaka u rješava-

nju problema nasilja i štetnih praksi maskuliniteta u bliskoj 

saradnji sa lokalnim partnerskim organizacijama.

Budi muško klubovi osnivaju se kao klubovi srednjoško-

laca koji su na kreativan način angažovani u dizajnira-

nju i sprovođenju kampanje „Budi muško“ i predstav-

ljaju njen najznačajniji dio. Članovi Kluba su aktivni 

učesnici i promoteri kampanje „Budi muško“ na način 

da su oni ti koji razvijaju i organizuju aktivnosti 

kampanje u svojim školama i podstiču druge mlade 

ljude da se uključe u promociju njihovih vrijednosti. 

Dozvoljeno im je da izgrađuju sebe i podstiču druge da 

budu bolji, pružajući sigurnu zonu za mlade ljude, gdje 

nema osuđivanja, osporavanja mišljenja i gdje se 

podstiču dijalog i samokritično razmišljanje. Pored 

toga, učestvuju u motivacionim aktivnostima kao što 

su filmske večeri, pozorište, koncerti, sportske igre, 

putovanja i susreti sa drugim mladim ljudima te 

razmjena iskustava sa njima kroz razne vrste omla-

dinskih kampova i kampova za omladinske lidere.  

Vodeća filozofija Inicijative mladića je da mladiće ne treba shvatati kao prepreke miru i rodnoj ravnopravnosti, 

već kao ključne saveznike u promociji nenasilnih, zdravih odnosa i zajednica. Inicijativa mladića smatra da će 

učenici, ako uče o nasilju, kao i o tome kako preispitivati dominantne rodne norme i ako imaju priliku da ove 

nove ideje i vještine uvježbavaju u sigurnom okruženju, imati veću vjerovatnoću da internalizuju ove informacije 

koje će vremenom rezultirati rodno ravnopravnijim, zdravim i nenasilnim životnim stilovima. Štaviše, kako se 

grupne norme počinju mijenjati, program pomaže u podsticanju tolerantnijeg i prihvatljivijeg okruženja na nivou 

škole. Ovu putanju promjena koju mladići i djevojke vježbaju i kojom internalizuju nove ideje pojačava nekoliko 

struktura za podršku, ali najvažniji su BUDI MUŠKO klubovi (BMK). 

“Kada sam se učlanila u BMK u Albaniji, nisam mogla da 

zamislim da će mi to značajno pomoći u svakodnevnom životu. 

Ranije sam emotivno i impulsivno reagovala ne razmišljajući o 

poslijedicama. Nakon pridruživanja Klubu, moja porodica je 

primjetila promjenu u mom ponašanju i kako su dani prolazili, 

moji prijatelji su također počeli pozitivno da reaguju. To je bilo 

vrlo ohrabrujuce za mene! U BMK-u sam naučila o tome kako da 

svoje emocije izrazim na zdrav nacin i kako da kontrolišem svoje 

misli i reakcije. ”

Krista, Tirana

"Prije nego što sam se pridružila BMK, prva pomisao o frazi 

„Budi muško“ bila je „ne plači“ i „ne udaraj djevojku“, ali sada 

shvatam da biti muško ne znači biti najjači na svijetu i 

skrivati svoje emocije , nego to znači da muškarci treba da 

budu ono što jesu bez stida i straha i da nije sramota 

pokazivati svoja osjećanja i biti ono što jesi.

Ružica, Mostar

34 BMK-a

Danas postoje:

2631 mladića 
i djevojaka

30 gradova

Budi muško klubovi nisu klubovi koji uključuju samo 

mladiće, već ovi klubovi uključuju i mladiće i djevojke, s 

ciljem stvaranja zdravih životnih stilova za sve njih.

"Sasvim je normalno bilo gledati dogovorene tuče u dvorištu 

škole, tuđa lica u blatu, prekrivena modricama. Takođe je bilo 

normalno da se povodom toga ništa ne radi i sve snima na 

telefon … Nekoliko godina kasnije, nakon što sam počeo da 

podučavam druge protiv loših stvari u kojima sam učestvo-

vao, shvatio sam da postoji drugi život, bolji život, u kojem 

sam ja osoba koja pomaže drugima i pokazuje im bolji put."

Nikola, Beograd

